
A ruta empeza e remata na área recreativa de
Caracacho, un lugar máxico no medio dun souto

centenario. Trátase dun paseo con gran valor
paisaxístico e medioambiental, onde o

protagonista é o bosque autóctono de carballos e
castiñeiros. Discorre por camiños de terra e

algúns tramos por asfalto, descubrindo
singulares recunchos como o Fental e a aldea de
Arxona, cunha peculiar arquitectura tradicional.

Pódese facer en calquera época do ano, e
atópase sinalizada nalgúns tramos.

Descobre  as  nosas  rutas  con  encanto!

RUTA DE SENDEIRISMO
MONTERROSO

DOS  SOUTOS

E  AS
CARBALLEIRAS

Camiño Real, Arxona

Destaca a Área Recreativa de Caracacho,  cos seus
singulares carballos e castiñeiros e a Igrexa de Satrexas
co seu fermoso cruceiro, moi próxima a esta atopamos a
Fonte de Santa Eufemia, nun espectacular camiño que ten
como protagonista o Bosque Autóctono de Soutos e
Carballeiras que lle da nome a esta interesante ruta.  

A aldea de Arxona sorpréndenos coa autenticidade das
súas construcións de pedra ben conservadas  e o Camiño
Real, que antigamente era moi utilizado como vía para
desprazarse ata a Vila. En Arada observamos a fermosa
Igrexa barroca de Santa María.

Igrexa de Satrexas, Fonte de Santa Eufemia, Caracacho



No alto observamos un indicador de madeira cara Arxona,
un camiño rural entre valos de pedra, castiñeiros
carballeiras, zonas de labradío e hortas que nos vai
aproximando ao núcleo de Arxona ata chegar a un cruce
onde collemos á esquerda polo antigo Camiño Real, de
gran importancia noutros tempos, por un tramo con valos
altos de pedra rodeado de carballeira ata entrar na aldea
de Arxona, onde nos da a benvida un fermoso lavadoiro de
pedra con cuberta de tella.  Arxona sorprende pola súa
arquitectura tradicional ben conservada. Á altura da Casa
de Mundín, casa cun fermoso portalón, que conta cun
peculiar hórreo e unha cheminea maxestuosa, xiramos á
dereita xa na estrada por onde debemos continuar ata
Arada. En Arada pasamos xunto a igrexa barroca de Santa
María, cun fermoso cruceiro na outra beira da estrada.
Pouco despois da igrexa atopamos un camiño á dereita,
trazado que coincide de novo co Camiño Real orixinal,
seguindo este camiño chegamos a aldea de Satrexas e de
aquí, de novo a Caracacho, onde rematamos a ruta.

Ruta circular que comeza e remata na Área Recreativa de
Caracacho, enclave de carballos e castiñeiros con
singulares e caprichosas formas. De aí baixamos ata a
igrexa de Santa Eufemia de Satrexas, onde viramos polo
camiño da esquerda, camiño de terra que nos adentra nun
impresionante souto con valos altos de pedra a ámbalas
beiras. Un pouco máis adiante hai un desvio á dereita que
nos leva á Fonte de Santa Eufemia. 

Retomamos o camiño entre valados de pedra que
franquean unha zona de carballos e castiñeiros
centenarios ata desembocar na área de descanso do
Picón, na estrada LU-P-3301 onde debemos subir ata o
cruce do Fental por unha pista asfaltada cara á dereita,
cando chegamos ao cruce de camiños, na área de
descanso do Fental collemos á esquerda pola pista
asfaltada que ascende cara Arxona, pasando á beira da
Casa Grande do Fental co seu pombal e amplo terreo.

Área Recreativa de Caracacho

Camiño ao Picón Lavadoiro, Fonte e hórreo en  Arxona

        Desnivel: 57m.                     Duración: 1,45h.


